
Ամեն ինչ սկսվեց, երբ Տավուշի թեմի երիտասարդները Քրիստոսի 

Հարությունն ավետող տեսանյութ էին պատրաստում: Կիրանց գյու-

ղում ապրող 12-ամյա Արմանը, որը լսողության խնդիրներ ունի, Թով-

մաս ուրկ. Առաքելյանի օգնությամբ ժեստերի լեզվով ավետեց՝ «Քրիս-

տոս հարեավ ի մեռելոց»: 

   Անցավ մոտ մեկ ամիս և 

ահա՝ Արմանի մասին խոս-

քերն ու զրույցները վերաճե-

ցին խուլերի ու ժեստերի լեզ-

վի հանդեպ բուռն հետաքըր-

քըրության՝ ՏաՀույսի երիտա-

սարդներին քայլ առ քայլ մո-

տեցնելով խուլերի յուրահա-

տուկ աշխարհին: 

   Այսօր արդեն կարող ենք 

փաստել. խուլերն ու ՏաՀույսը բարեկամներ են: Մայիսի 11-ին Տա-

վուշի թեմի առաջնորդ Տ. Բագրատ եպս. Գալստանյանի օրհնությամբ 

և Թովմաս ուրկ. Առաքելյանի նախա-

ձեռնությամբ Տավուշում էին Երևանի 

Լսողության Խնդիրներ Ունեցող Երե-

խաների կրթահամալիրի սաները: Տնօ-

րեն Լուսինե Բաբայանի, Ժեստերի լեզ-

վի ուսուցիչ Զուբեյդա Մելիքյանի և դպ-

րոցի մնացյալ անձնակազմի ջանքերով՝ 

Տավուշի մարզպետարանի դահլիճում  

ներկայացվեց հրաշալի մի հայտագիր՝ 

մեր երիտասարդների, մանկապատա-

նեկան երգչախմբի, «Հույսի կամուրջ» ՀԿ-ի մասնակցությամբ: 

 



 
 

Միջոցառման մասին ոչինչ չենք գրի, քանի որ հնարավոր չէ ներ-

կայացնել այն ոգին, սերն ու նվիրումը, որը փոխանցվում էր խոսող 

ձեռքերով՝ ժեստերի լեզվով: Ավելի լավ է՝ դիտեք տեսանյութը: Իսկ 

մեզ մնում է միայն վստահություն հայտնել, որ նախադեպը չունեցող 

այս միջոցառումը պետք է միայն սկիզբը լինի Տավուշ աշխարհի և 

Խուլերի համայնքի միջև շարունակական համագործակցության: 
 

 

 

 

 

 

 

 

 

Համերգից հետո ԼԽՈՒԵ հանրա-

կըրթարանի սաները, շրջանավարտ-

ները և ուսուցչական կազմը Տավուշի 

թեմի երիտասարդների ուղեկցութ-

յամբ ուխտավորաբար եղան Հաղարծ-

նի վանքում. աղոթեցին, ծանոթացան 

վանքի պատմությանը և իրենց ձեռ-

քերով թխեցին Հաղարծնի վանական 

գաթան: 

ՏաՀույս աշխարհից խուլերը հեռա-

ցան՝ խոստանալով անպայման վերա-

դառնալ Հաղարծնի շաբաթին:  

https://www.youtube.com/watch?v=PZH8crCTZhE&t
https://www.youtube.com/watch?v=PZH8crCTZhE&t
https://www.youtube.com/watch?v=PZH8crCTZhE&t


 

Ð ² Ô ² ð Ì Ü Æ Þ ² ´ ² Â 
Մոտենում է սպասված շաբաթը՝ Հաղարծնի վանքի (Ժ-ԺԳ դդ.) հո-

գևոր-մշակութային հարստությունը ներկայացնող ու վերարժևոր-

մանը միտված մի փառատոն, որն իրականացվում է Տավուշի թեմի 

երիտասարդների նախաձեռնությամբ: Ժողովրդական արվեստի զա-

նազան ճյուղերի բացօթյա դասեր, ավանդական գաթայի, փսալիի և 

այլ քաղցրավենիքների պատրաստման ցուցադրություն, ազգային 

պարերի ուսուցում, երաժշտական համերգներ, աղոթք, խոկում, երգ 

ու խաղեր. և այս ամենը Հաղարծնի վանքի տարածքում, որը մեկ 

շաբաթով դառնում է մի սիրո քաղաք: Այս քաղաքի կերտողը կարող 

ես լինել հենց դո՛ւ: «Հաղարծնի շաբաթ» հոգևոր-մշակութային փառա-

տոնին ավելի լավ ծանոթանալու համար միացեք մեր ֆեյսբուքյան 

էջին: Փառատոնի կայացմանն իբրև կամավոր ձեր նպաստը բերելու 

համար լրացրեք էջում տեղադրված հայտը: 

Հաղարծնի շաբաթն այս տարի կանցկացվի օգոստոսի 12-18-ը: 

Տավուշի թեմում մեկնարկեց ևս մեկ նախադեպը չունեցող ծրագիր: 

Հյուրերի և ուխտավորների առջև իր դռները բացեց «Վանատունը»՝ 

Հաղարծին վանական համալիրի տարածքում գտնվող հյուրատուն՝ 

հարմարավետ սենյակներով, գրադարանով, հանդիպումների սրա-

հով, պատշգամբներից ու պատուհաններից բացվող չքնաղ տեսարա-

նով, բայց… առանց Wi-Fi-ի ու հեռուստացույցի: Բոլոր նրանք, ովքեր 

կհյուրընկալվեն «Վանատան» հարկից ներս, հնարավորությունը կու-

նենան ապրելու որպես վանական:  

«Աղոթք, աշխատանք, ուսումնա-

ռություն»․ դարեր շարունակ այս 

բանաձևն է եղել վանական կյանքի 

ուղենիշը։ Ըստ այսմ՝ Հաղարծնի 

Վանատունն առաջարկում է մեկ-

շաբաթյա յուրօրինակ փորձառութ-

յուն՝ հետևյալ ծրագրով. 

 առավոտյան և երեկոյան ժա-

մերգություններ, խոկում,  

 մասնակցություն վանքի աշ-

խատանքներին՝ մեղրաքամ, մեղ-

վապահություն, «Վանքի անուշ» 

մուրաբայի պատրաստում և այգե-

գործություն,  

 որգագործության և կարպե-

տագործության, գաթայի պատ-

րաստման վարպետաց դասեր,  

 մեկօրյա արշավ դեպի Աղավ-

նավանք, Գոշավանք, Գոշի լիճ,  

 



 

 երեքանգամյա սնունդ (տավու-

շյան տեղական ուտեստներ՝ վանա-

կան կենցաղին համապատասխա-

նեցված ճաշացանկով)։  

Առաջին անգամ Հայաստանում՝ 

մենք հրավիրում ենք միասին անց-

նելու այս հոգևոր ճամփորդությունը: 

Սա ոչ միայն հանգստի, այլև հոգևոր 

ինքնաճանաչողության ու վերա-

կանգնման հնարավորություն է։ 

Տավուշի թեմի կյանքում կարևոր 

դեր ունեն երեխաները: Հենց նրանց 

շնորհիվ է ձևավորվում այն հույսը, 

որը պայմանավորում է մեր թեմի ա-

նունը՝ ՏաՀույս: Ուրեմն՝ այս էջը մեր 

մանուկների մասին է: 

Մայիսի 11-ին թեմի մանկապա-

տանեկան երգչախումբը մի քանի կա-

տարումներ ունեցավ Խուլերի երգչա-

խըմբի հետ: Մանուկների համատեղ 

ելույթը ավետարանական տողերն էր 

հիշեցնում. «Եվ ավելի ու ավելի էին 

զարմանում ու ասում. «Սա ամեն ինչ 

լավ արեց, որովհետև խուլերին լսել է 

տալիս և համրերին՝ խոսել» (Մարկ. 

7:37)։  

Կիրակնօրյա դպրոցներում այս ա-

միս եռուզեռ է: Մեկը մյուսի հետևից 

Բերդի ու Նոյեմբերյանի, Իջևանի ու 

Դիլիջանի շրջաններում կայանում են 

Զատկական միջոցառումները: 50 օր 

շարունակ հնչում է հրաշափառ ավե-

տիսը՝ «Քրիստոս հարյավ ի մեռելոց»: 

Դե իսկ Սբ. Խորանին սպասավո-

րող երեխաները սաղմոսներ ու շա-

րականներ են սերտում՝ պատրաստ-

վելով առաջիկային կայանալիք դըպ-

րական ձեռնադրությանը:  

Մենք շատ հաճախ ամեն 

ինչի մասին ուզում ենք տեղե-

կություն հավաքել. թե՛ մարդ-

կանց մասին, թե՛ տիեզերքի 

ու կենցաղային իրերի մասին 

ուղղակի ամեն ինչ իմանալ, 

երկնքի ու երկրի բարձրու-

թյունն ու խորությունը չափել, 

մարդկանց կյանքերը քննել ու 

իմանալ, թե այս կամ այն 

մարդն ինչ թերություններ ու 

առավելություններ ունի:        

Բայց շատ հաճախ մենք 

մոռանում ենք, որ այդ փըն-

տրտուքի մեջ մեր հոգին աղ-

քատանում է Աստծո լույսից, 

տապալվում է, Աստծո խոսքի 

ծարավ ունի և մենք աղքա-

տության մեջ ենք ապրում։ 

Ուրեմն, քրիստոնյաներիս 

առաքելությունն է, որ երբ 

տեսնենք հոգևոր աղքատու-

թյուն ունեցող մարդկանց, ո-

րոնց հոգին դատարկ է Աստ-

ծո լույսից, չվախենանք ու չա-

մաչենք նրանց խոսել Հիսուսի 

մասին: 

 

 
 

Հիսուս եկավ կույրերին 

տեսողություն տալու։ Հիսուս, 

գիտեք, շատ հրաշքներ գոր-

ծեց, շատ կույրեր տեսան, կա-

ղերը քայլեցին, խուլերը լսե-

ցին, բայց իր հայրենի քաղա-

քը՝ Նազարեթը, միակ վայրն 

էր, ուր Հիսուս երբեք հրաշք 

չգործեց և բժշկություն չարեց: 

Դուք լսեցիք, թե ինչ ասացին 

Հիսուսին, հանդիմանելով թե՝ 

այն հրաշքները, որ Կափառ-

նայում և մյուս տեղերում գոր-

ծեցիր, այստեղ էլ գործիր, և 

կհավատանք:  

 

 

 

 

 

 

Բայց Հիսուս որևէ մեկին 

այդ քաղաքում չբուժեց. այդ 

քաղաքում մինչև այսօր էլ 

քրիստոնյաներ շատ քիչ կան: 

Այդ քաղաքի մեջ Հիսուս եր-

բևէ իր աստվածությունը ցույց 

չտվեց, որովհետև այս մար-

դիկ կույր էին ոչ թե ֆիզի-

կական, այլ հոգևոր կուրու-

թյամբ:  Ու  թեև  Քրիստոս  շա- 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

րունակում էր ցույց տալ, որ 

Նա է այն Օծյալը, որը կույրե-

րին տեսողություն պիտի տա, 

բայց այդ մարդիկ նորից թե-

րահավատորեն մոտեցան։  

Հաճախ մենք էլ ենք բռնված 

լինում մեղքի շղարշով և, եր-

բեմն, մեր մեծ սխալները չենք 

տեսնում: Իսկ երբ մեկ ուրիշն 

է զգուշացնում, ըմբոստանում 

ենք, բարկանում, հանդիմա-

նում։ Մենք կարող ենք ապրել 

սխալը մեր մեջ, սիրելինե՛ր, և 

այդ սխալը մեզ համար ճըշ-

մարտություն դարձնել, կա-

րող ենք տեսնել սխալը և չը-

նկատել այն, ինչպես որ Բարի 

սամարացու առակի մեջ շա-

տերը եկան ու ընկած մար-

դուն տեսան, բայց չնկատե-

ցին նրա ցավերը: Մենք կա-

րող ենք վշտի մեջ եղող մար-

դուն վշտակից լինել, բայց եր-

բեք նրա վշտին հաղորդակից 

չլինել, հիվանդ մարդուն տես-

նել, խղճալ նրա համար, ցավ 

ապրել, բայց երբեք նրա ցա-

վին դարման չլինել: Մարդիկ 

շատ հաճախ հոգու աչքերով 

են կույր: 

Այլև,  Տերը  եկավ  վշտի  մեջ 

 

 

 

եղող մարդկանց մխիթարե-

լու: Շատ հաճախ մարդիկ 

վշտանում են, որովհետև, ինչ-

պես Պետրոս առաքյալն է ա-

սում, մեր ոսոխը՝ սատանան, 

մռնչացող առյուծի պես ան-

ընդհատ պտտվում է մեր 

շուրջը, որ տեսնի, թե ինչպես 

կարող է մեզ հարվածել ու 

կուլ տալ (Ա Պետր. 5:8), որ 

մեր հավատքի մեջ մենք տկա-

րանանք:  

 

 

 

 

 

 

 

 

 

 

 

Բայց Հիսուս իր ողջ կյան-

քում մշտապես վիշտ, հալա-

ծանք, ատելություն տեսավ: 

Աստվածածինն էլ տեսավ իր 

որդու չարչարանքներն ու 

խաչելությունը և խոնարհա-

բար մնաց իր Տիրոջ աղա-

խինը, և  այդ  խոնարհությամբ 



 

 

 

 

 

 

 

 

 

 

 

 

 

 

 

 

 

 

 

 

 

 

 

մեր բոլոր վշտերը փարատեց: 

Հիսուս իր քարոզչությամբ 

ցույց տվեց մեզ, որ մեր կյան-

քում առկա վիշտ չարի ներ-

կայության արդյունք է: Մենք 

ոչ միայն երևելի, այլ նաև ա-

ներևույթ թշնամի ունենք, որը 

մեզ տարբեր միջոցներով 

հեռացնում է Հիսուսից: Մենք 

չպետք է խաբվենք, այլ ամեն 

բանի մեջ, ինչպես սբ. Հովհան 

Ոսկեբերանն է ասում, աղո-

թենք՝ ասելով. «Փառք քեզ 

Աստված, փառք քեզ, ամեն 

բանի համար, Տե՛ր, փառք 

քեզ», թե՛ ուրախության, թե՛ 

տխրության, թե՛ ցավի, թե՛ վշ-

տի, թե՛ տառապանքի մեջ 

փառք Քեզ: Որովհետև մեր 

փրկությունը նաև այդ ամենի 

մեջ է: 

 

 

 

 

 

 

 

 

 

 

 

 

 

Հիսուս ասում է՝ արքայու-

թյունը ձեր սրտի մեջ փնտրեք 

(Ղուկ. 14:21): Եթե մեր սրտի 

մեջ գարուն չէ, չի կարող մեր 

կյանքն անուշահոտ լինել: Ե-

թե մեր կյանքն աղոթքի կյանք 

չէ, այն չի կարող խաղաղու-

թյան, սիրո կյանք լինել: 

Սիրելինե՛ր, խոսեք մարդ-

կանց հետ Հիսուսի մասին: 

Դուք էլ ապրեք Քրիստոսով, 

որպեսզի ինչ էլ որ կյանքում 

լինի, հասկանաք, թե որն է 

Տիրոջ կամքը, իսկ որն է չարի 

հարվածն ու խայթոցը: Թող 

մեր Տեր Հիսուս Քրիստոսի 

շնորհը, Աստծո սերը, Սբ. Հո-

գու ողությունը մեզ ամենքիս 

հետ լինի այժմ և հավիտյանս. 

ամեն: 

Լսե՛ք քարոզն ամբողջությամբ. 

https://www.youtube.com/watch?v=207FdiAmtkc&t=
https://www.youtube.com/watch?v=207FdiAmtkc&t=
https://www.youtube.com/watch?v=207FdiAmtkc&t=

Չինարի, հակառակորդի դիրքին դեմ դիմաց, Սբ. Խորանաշատի 

վանք. մայիսի 28-ին, դարավոր լռությունից հետո, Տավուշի թեմի բա-

րեխնամ առաջնորդ Բագրատ Սրբազանը եպիսկոպոսական Պատա-

րագ մատուցեց ԺԳ դարի Հայոց հյուսիսարևելյան սահմանագլխի 

հոգևոր միջնաբերդում: Հուզմունքն ու ուրախությունը միախառնվել 

էին, իսկ հոգևոր ուժը և Հայոց հզոր բանակի քաջ զինվորականների 

ներկայությունը ուխտավորներին մոռացնել էր տվել, որ գտնվում են 

դիտարկվող տարածքում, հակառակորդի հենակետերից ընդամենը 

70 մ. հեռավորության վրա: 

Բազում ուխտավորների հետ 

այստեղ էին նաև Տավուշի և 

Կոտայքի մարզերի մարզպետ-

ները՝ ընտանիքներով, ՀՀ ԶՈՒ 

մարտական պատրաստության 

վարչության պետ, զինված ուժե-

րի գլխավոր շտաբի պետի տեղակալ, գեներալ-մայոր Ա. Մակար-

յանը, Հանրապետության հյուսիսարևելյան սահմանագոտու զորա-

մասի հրամանատար, գնդապետ Ա. Թադևոսյանը, ԱԺ պատգա-

մավոր Ս. Հովսեփյանը, գործարար Ն. Խաչատրյանը, գրող, հրա-

պարակախոս Ռ. Սիմոնյանը, սահմանապահ Չինարի համայնքի ղե-

կավար Ս. Սաղոյանը, զինվորականներ, տեղի և հարակից գյուղերի 

բնակիչներ, հյուրեր: 
 

https://www.facebook.com/lurer.1tv/videos/368661427098742/?t=3

Հայոց ոստանի դու գեղեցկուհի, 

Լեռներդ ըմբոստ, վանքերդ հպարտ, 

Դու կանգուն, ինչպես որդիքդ անպարտ: 

Ես է՛լ եմ զինվոր, դու է՛լ ես զինվոր՝ 

Քո՝ հայ զինվորի թիկունքը հսկող մոր աղոթքներով, 

Ոսոխից անվախ, բահ - քլունգ բռնած հայ շինականով, 

Սերը սրտի տակ միշտ ամուր պահած հայ աղջիկներով, 

Իրենց արյունը սուրբ հողին խառնած 

Սահմաններ պահող զինվոր բալեքով, 

Պատմություն պահած, պատմություն կերտող քո տատ-պապերով, 

Սիրտը աշխարհի ու մեր դեմ բացած քաջ տավուշեցով, 

Սեր ու օրհնություն անխնա բաշխող 

Ձեր մեջ, ձեզ հետ, ձեզանից մեկը, 

Մեր Սրբազանով… 

ՏաՀույս, տա լույս, տա՜ օրհնություն. 

Արևդ ապրի, տունդ շեն մնա, 

Օջախդ մանկան ծիծաղով լցվի, 

Մառանդ՝ գինով, տաշտդ՝ հացով լի. 

Ի՛մ տավուշեցի, քո տաք սրտիկով, անուշ ժպիտով, 

Քո ջերմ բարբառով դու միշտ արարես ու հարատևես. 

Մենք սիրեցինք քեզ… 

